Ársskýrsla Skákfélagsins Hugins 2015 
Starfssemi skákfélagsins Hugins var viðburðarík á árinu 2015. Hápunktur árins var þó án efa þegar fyrsti Íslandsmeistaratitill félagsins náðist í hús, en A-lið félagsins sigraði í 1. deild á Íslandsmóti Skákfélaga sem haldið var í Reykjavík í mars. B-lið félagsins tók einnig þátt í 1. deild og náði þeim árangri að halda sæti sínu í deildinni. Alls sendi félagið átta lið til keppni á íslandsmótinu í öllum deildunum fjórum og tefldu meira en 60 skákmenn fyrir félagið á mótinu.

Janúarskákmótið er nýtt mót sem haldið var í janúar. Keppt var í tveimur átta manna riðlum á Húsavík, Laugum og á Vöglum í Fnjóskadal og síðan var haldin sérstök úrslitakeppni. Þar stóð Tómas Veigar Sigurðarson uppi sem sigurvegari. Í kjölfar þessa móts náðu allir virkir skákmenn félagsins þeim árangri að komast inn á Fide-skákstigalistann, sem ekki voru þar fyrir. 
Skákþing Hugins fór fram í febrúar en á því móti tóku 12 skákmenn þátt. Rúnar Ísleifsson varð skákmeistari Hugins árið 2015 og Jón Aðalsteinn Hermannsson varð skákmeistari Hugins í flokki 16 ára og yngri.
Tómas Veigar Sigurðarson vann sigur á páskaskákmóti Hugins sem haldið var 29 mars. Níu keppendur tóku þátt í mótinu og vann Tómas allar sínar skákir. Árangur Tómasar var sérlega góður í því móti og var hann metinn á rúmlega 2400 eló-skákstig.
Smári Sigurðsson varð héraðsmeistari HSÞ í skák í fullorðinsflokki en það mót fór fram á Laugum í Reykjadal á sumardaginn fyrsta. 11 keppendur tóku þátt í því móti.

Skólaskákmót, sýsluskákmót og kjördæmismót í skólaskák voru haldin í héraði eins og öll undanfarin ár. Nú bar svo við að einn keppandi úr héraði vann sér keppnisrétt á Landsmótinu í skólaskák sem fram fór á Selfossi í byrjun maí. Það var Jón Aðalsteinn Hermannsson sem keppti á því móti og náði þar 10. sæti af 14 keppendum. Jón var þar með fjórði keppandinn úr Þingeyjarsýslu til að vinna sér keppnisrétt á landsmótinu á undanförnum 20 árum.

Hið árlega útiskákmót félagsins féll niður þetta árið þar sem aldrei viðraði nógu vel til þess að halda það mót. 

Huginn átti sex keppendur af tólf sem tóku þátt í landskeppni við Færeyinga sem fram fór í ágúst mánuði á Laugum og á Akureyri. Huginsmenn stóðu sig vel og fengu fleiri vinninga en andstæðingarnir. Landskeppnin tapaðist þó naumlega þar sem keppendur frá Akureyri sem skipuðu hinn helming af liði Íslands, stóðu sig ekki eins vel.

Elsa María Kristínardóttir varð efst af Huginsmönnum á Framsýnarmótinu sem haldið var í september. Áskell Örn Kárason frá Akureyri vann sigur á mótinu.

15 mín skákmótið fór farm í nóvember og varð Tómas Veigar Sigurðarson hlutskarpastur annað árið í röð.

Héraðsmót HSÞ í skák fyrir 16 ára og yngri fór fram í desember. Mótið var ágætlega sótt en 16 krakkar tóku þátt í því. Kristján Davíð Björnsson varð héraðsmeistai í flokki 16 ára og yngri. Ari Ingólfsson varð héraðsmeistari í flokki 12 ára og yngri og Ingþór Ketilsson varð héraðsmeistari í flokki 8 ára og yngri.
Hraðskákmót Hugins fór fram í desember. Tómas Veigar Sigurðarson vann það mót með fullu húsi vinninga. Stefán Bogi Aðalsteinsson vann sigur í flokki 16 ára og yngri. Alls tóku átta keppendur þátt í því móti.
Sl. haust var tekin upp sú nýbreytin hjá félaginu að reikna flestar skákæfingar til fide-skákstiga. Gafst það ágætlega og nú er svo komið að allir virkir skákmenn í félaginu eru búnir að vinna sér inn Fide-hraðskákstig og Fide-atskákstig, utan hefðbundina Fide-skákstiga. Öll skákmót sem félagið heldur eru reiknuð til skákstiga, fyrir utan, héraðsmót barna, skólamót og sýslumót í skák.
Skákkennsla fyrir börn og unglinga var með miklum krafti á árinu 2015. Skákkennsla fór farm í íþróttahúsin á Laugum, í Stórutjarnaskóla og í aðstöðu féalgsins í Túni á Húsavík. Um 30 krakkar sóttu skákkennslu hjá félaginu á liðnu ári þegar mest var.

Hermann Aðalsteinsson formaður skákfélagsins Hugins.  www.skakhuginn.is 

